
ISTITUTO COMPRENSIVO “RITA LEVI-MONTALCINI” 
PARTANNA  

 

Lu Prituri di Partanna 
Nascìu Chinnici ni la terra di lu suli e di lu mari 
e di quannu era nicu era liali. 
Lu suli e lu mari ci piacia  
e la so terra addifinnia. 
 
A Palermu di avvocatu iddu studiau  
e ‘nta la stessa città si laureau. 
Pi iddu un piaciri eranu li pagini di studiari  
e magistratu vulia addivintari. 
 
‘Nta la magistratura italiana trasiu  
e lu tribunali di Trapani l’accogliu. 
Comu udituri giudiziariu lu ficiru travagghiari  
e accussì tanti mafiusi fici ‘ncarcerari. 
 
Li mafiusi cunnannati  
eranu assai arrabbiati, 
si vulianu spidugghiari li magistrati  
e li genti murianu strati strati. 
 
Lu pool antimafia criaru  
e li mafiusi arristaru. 
Ma a Chinnici attruvaru 
e cu tutta la scorta l’ammazzaru. 

Davanti la so casa  
‘na Fiat era parcheggiata, 
chi di la so morti fu causa   
picchì di tritolu cummigghiata. 
 
Lu prituri ‘nuccenti  
muriu ingiustamenti! 
Li partannisi un si scurdaru di Chinnici  
chi finu a la fini lu so duviri fici. 
 
Tu pi niatri fusti un signuri  
chi stavi cu giacca e cravatta pi uri e uri. 
Ma di quannu muristi 
assai tristezza ni lassasti. 
 
La mafia ti fici satari, 
ma di dda ‘ncapu cu attinzioni na taliari. 
Li to ricordi ci sunnu ancora 
chi unni li scurdamu pi ora e ora.  

